
Teen Baan Lekar Aaya Kurukshetra Maidan Mein
Tumsa Daani Na Dekha Sheesh De Diya Daan Mein

Yuddh Mein Jaane Ki Tumne Jo Bhi Ichcha Jatayi Thi
Maa Ne Hukm De Diya Lekin Tumse Shart Lagayi Thi
Saath Usi Ka Doge Tum Jo Haar Raha Maidan Mein
Tumsa Daani Na Dekha Sheesh De Diya Daan Mein

Yuddh Bhumi Mein Jab Pahunche Shri Krishna Se Mil Gaye Tum
Bole Prabhu Teen Baan Se Yuddh Kaise Jeetoge Tum
Peepal Patte Beend Diye Tumne Jab Ek Hi Baan Mein
Tumsa Daani Na Dekha Sheesh De Diya Daan Mein

Kisi Mahan Yoddha Ka Sheesh Chahiye Daan Yahan
Tum Mein Mujhme Arjun Mein Se Kaun Kare Ye Kaam Yahan
Tumne Sheesh Kataya Aakhir Shri Krishna Samman Mein
Tumsa Daani Na Dekha Sheesh De Diya Daan Mein

Sheesh Kata Kar Bole Tum Dekhunga Main Ye Yuddh Sara
Sheesh Ko Rakh Kar Parvat Par Dikha Diya Mazar Sara
Bole Krishna Shyam Naam SE Poojega Jahan Mein
Tumsa Daani Na Dekha Sheesh De Diya Daan Mein

Haare Ka Sahara Tu Baba Shyam Hamara Tu
Bharat Par Bhi Kar Kripa Kar De Vaara Nyara Tu
Bahut Hi Pyara Mandir Tera Khatu Rajasthan Mein
Tumsa Daani Na Dekha Sheesh De Diya Daan Mein

